
ХХЯХХА
БАРГЪ

К1улсса куццуй, 2023 
шинал декабрьданул 2 
хьусса «Лакрал район» 
МР-данул депутатътурал 
собраниялул сессиялий, 
ц1акь бунни райондалул 
2024 шинал бюджет. Му 
бюджетрал сакиншиврия, 
хъирив лаяврия, цуку-цу-
кунсса социал масъаларт-
тах къулагъас ххишала 
дурссарив баян буллай ур 
контрольно -счетная пала-
талул председатель Макь-
суд Макьсудов: 

- «Лакрал район» МР-
данул 2024 шинал бюджет 
сакин байни х1исавравун 
лавсъссар 2024 шинаву рай-
он маэшатрал ва социаль-
ныйну хьхьич1уннай шаврил 
хьхьич1уннайсса х1уччарду, 
депутатътурал собрания-
лул праволул ва кьараллал 
актру, Аьрасатнал, РД-лул 
бюджетрал, налогирттал по-
литикалул чулухуннайсса 
законнал т1алавшинну, РД-
лул Минфиндарал ч1алач1и 
бувмур ва цаймигу к1ант-
турду. 

Райондалул бюджет хъун-
мурч1ин сакин шайссар 
Федерал, Республикалул ва 
к1анттул налогирттая ва до-
ходирттая. 

Хъирив  лаявурттайн ва 
агьамми показателлайн був-
ну ч1алай бур 2024 шинаву 
«Лакрал район» -данул бюд-
жет 509606.000 азара къу-
рушрансса хьунсса прогноз 
дуршиву. 

Мивусса дотация хъанай 
дур -79716.00 азара къуруш, 
2022 шинал дирк1ссаксса. 

Субсидия -119712.872 аза-
ра къуруш. 

Субвенция -223883, 860 
азара къ. 

2024 шинаву ккаккан 
бувсса субсидия (119712.872) 
13146.796 къурушрал чанс-
сар 2023 шиналнияр. 

2023 шинаву Ккурккул-
лал шяраву культуралул 
къатта бан ккаккан дурс-
са 17947.157аз.къ. щаллуну 
харж дурну дур. 

Капитальный строитель-
волун 107000.000 (Ттур-
ч1айнна зунттуя -Гьунч1у-
кьат1ув Гьухъалив щин 
дуцин), дук1у дирк1миннул 
ялун ххишала дурну дур 
7000.000 къуруш. 

Ххуллурдан -4979.756 
къуруш. «Мой Дагестан - 
мои дороги» программалун 
дук1унияр -3529.741 къу-
рушрал чан дурну дур ита-

Райондалийсса шко-
ларттай дурнни фаши-
стурал лагма дургьуну, 
цич1ар итакъадакьлай 
бивк1сса Ленинград шагь-
ру тархъан бувну 80 шин 
бартлагаврин хас дурсса 
бат1авуртту. 

Дуклаки оьрч1ахь був-
суна, немецнал лагма рур-
гьуну, сайки 400 гьантлий 
дуканмур дакъа ливч1ун 
бивк1сса шагьрулий цу-
кунсса тагьар дирк1сса-
рив. Миннан ккавккуна 
та ч1умал карточкардай 
гьарца инсаннан итабакь-
лай бивк1сса ччат1ул ка-
сак цукунсса бивк1ссарив. 
Чан -кьансса бунугу асар 
хьуна, дякъилгу, ккашил-
гу, мякьлилгу аьзиятру 
дух1лай бивк1сса, мукунс-
са шарт1урдийгума кув-
нал кувнан кумагру бан 
х1арачат буллай бивк1сса, 
шагьрулул к1ич1иртта-
вунма ккашил ливт1усса 
инсантал багьну, ми буч-
чинма акъасса тагьар цу-
кунсса дирк1ссарив. 

Учительтурал дуркку-
на оьрч1ахь блокадалуву 
бивк1сса инсантурал дак-
1нийн бичавуртту. Оьр-
ч1алгу дурккуна дяъвили-
ясса назмурду. 

Вай бат1авурттал мурад 

Анализ

Цукунсса бур 2024 шинал бюджет? 

дакьаймур. 
Оьрч1ал жяматийсса ца-

ч1уншавурттащал ва тар-
биялул масъалартталсса 
буллалисса директортрал 
маслих1атчитуран дур 
98.909 къуруш. 

Дяхтта оьрч1ру бук1ла-
к1исса  лагерьдай гьант-
лун к1ийла дукра дулаван 
-288.288 къуруш. 

1-4классирттаву дукла-
ки оьрч1ан гъилисса дукра 
дулаван -3514.536 къуруш. 
Ми 2023 шиналнияр 658.850 
къурушрал чанссар. Савав 
1-4 классирттаву дуклакисса 
оьрч1ру райондалий 58-нал 
чан шаву. 

2024 шинал бюджетрал 
расчётирттаву х1исавравун 
лавсъссар: 

2024 шинал 1 январьда-
ния байбивхьуну зах1мтарал 
харжирал яла ч1иримур ла-
гру 19242 къурушрайн дия-
ву. 

Президентнал Майский 
Указирттайн къабагьайсса 
категориялул зузалтран 2024 
шинал октябрьданул 1-ния 
байбивхьуну харжру 4,5 
процентрал гьаз буллалис-
сар. Мукун, дуккаврил ялун 
ххисса даву  дачин дайсса 
идарарттал педагогикалул 
зузалтран харжру ххишала 
бан ккаккан дурссар -34920.0 
къуруш. 

Школалин гьаннинсса 
(ясли -сад) дуккаву  дачин 
дайсса идарарттал зузалтран 
-31703.2 къуруш. 

Аьмсса дуккаврил педаго-
гикалул зузалтран дянивс-
са харжру биян бан багьлай 
бур зуруй 32745.0 къуруш-
райн, культуралул зузалтран 
-32745,0 къурушрайн. 

2024 шинал бюджетра-
ву бюджетрайсса идарат-
тан субвенциялул жура-
лий ккаккан дурну дур 
223883.860къ. Ми 2023 ши-
налнияр 10372.59 къуруш-
рал ххишалассар. Мукун 
хъанахъиссар хъунмурч1ин 

харжру ххишала буллай бу-
нут1ий. 

Дуккаврил агьанми 
программарду дачин дан 
-145622.000 азара къ. (ххи-
шала дурну дур 6439.000 аза-
ра къурушрал). 

Школалин гьаннинсса 
дуккаврил программарду 
биттур дан -19200.000 азара 
къ., дук1унияр 2067.000 аза-
ра къ. ххишалану). 

Поселениярттансса дота-
циялун ккаккан дурну дур 
41315.000аз.къ., дук1унияр 
3324.000 азара къурушрал 
ххишала. 

Ятинсса оьрч1ансса посо-
биялун -864.000 аз.къ.

Райондалул бюджетрал 
харж шаймунил 72,5 про-
цент хъанай бур зузалтрал 
харжирдан дулайсса арцу. 

2024 шинал бюджетра-
вун налогру х1исаврайгу, 

къаналогру х1исаврайгу ду-
ч1ан дан ккаккан бувну бур 
77100.8 къуруш. Миннуву 
акцизру -16523.3 къуруш, 
налогру дакъасса доходру 
-8200.0 къуруш. 

НДФЛданул задание ххи-
шала дурну дур 2369. 0 аза-
ра къурушрал. Налогирттал 
упрощенный системалун 520 
азара къ., налогруну дакъаса 
доходру -5700.0 азара ва пач-
чах1лугърал пошлиналун 
-80 азара къуруш. 

Ч1алач1исса зад бур, 2024 
шинал «Лакрал район» МР-
данул бюджет хъунмурч1ин 
социал масъалартту биттур 
баврин бурувгсса бушиву. 

Мукунма ч1алай бур 2024 
шинал райондалул бюджет 
хъинну ч1явусса, биттур 
бан хъунмасса х1арачат бан 
багьлагьисса бушиву. 

Му биттур баншиврул 
аьркинну бур райондалул 
администрациялул лагмагу 
лавгун, гьарца шяраваллил 
администрациялул, ида-
рарттай организациярдай 

каялушиву дуллалиминнал, 
жаваблувсса зузалтрал цала 
-цала буржру биттур бан 
х1арачат бан, арцул опера-
циярду низамрай бачин бан, 
муниципал хъус мюнпатну 
ишла дуллан багьлай бур. 

Хъинну зах1мат хьунссар 
НДФЛ-данул бюджетрал за-
дание биттур дан. Цанчирча 
райондалий харж хъанахъ-
имунил цин лархьхьусса 
оптимизация дан багьунни, 
школарттай 25 класс -ком-
плектру чан бувссар, дукла-
ки оьрч1ру чанну бунут1ий. 

К1улну бик1ан аьркинс-
сар, физический лицордал 
дохдрая дуч1айсса налогру 
райондалул бюджетравун 
дачайссар 62 процентрал 
лагрулий, шяраваллал по-
селениярттал бюджетра-
вун 2 процент. Аьрщарал ва 
къатрал (имущество) налог 
щаллуну поселениярттал 
бюджетравун дуч1айссар, 
миккунна дуч1айссар 30 
процент цасса шяраваллил 
хозяйстволул налогралгу. 

Школардай 

Ленинград тархъан бувну -80 шин 

бия - ялун нанисса ники-
раву буттал к1ану, ватан 
ххира хьунсса тарбия ду-
лаву,  миннан жула хал-
кьунная, билаятрая пахру 
багьан баву. 

Бат1авурттаву гьуртту 
хьунни цаппара оьрч1ал 

нину -ппугу. 
Мукунсса бат1авурт-

ту, классрал ссятру хьун-
ни Хьурттал, Ч1арттал, 
Гъумучиял, Ккурккуллал, 
Кумиял, Шавк1уллал шко-
лардай. 

(Бурги 6 лаж.)

Хьурив

Ч1арав



Ххяхха баргъ 2 2 февраль 2024 ш.

«Лакрал район» МРданул 
депутатътурал собрание



Ххяхха баргъ32 февраль  2024 ш.



Ххяхха баргъ 4 2 февраль 2024 ш.

ПРОЕКТ 
ПРИЛОЖЕНИЕ



Ххяхха баргъ52 февраль  2024 ш.



Ххяхха баргъ 6 2 февраль 2024 ш.

ЦЗН

Ленинград тархъан бувну -80 шин
Шавк1рав



Ххяхха баргъ72 февраль  2024 ш.

Кьурандалул 17-мур сура-
лий (Ал-Исраъ) му иширая 
чивчуну бур укун: «Хьхьу-
ниву Ттула лагъ Бусравсса 
мизитрава (Кяъба), мунан 
цаппара Ттула караматру 
ккаккан даншиврул, танил 
лагма-ялттусса к1анттур-
дай На барачат бивхьусса 
Архмуд мизитравун (Ал-
Ахъса, Иерусалим) иян 
увма бюхттул хьуннав. К1а, 
мяйжаннугу, гьарзат балла-
лима ва ч1алач1имари». 

Аллагьнал ляхъан увма-
нан, К1анан кунна, щала 
дуниял арх1ала ч1алан къа-
бюхъайссар. Муниятури га 
иян аьркинну бивк1сса К1а-
нал каши ч1явусса иширтта-
ву ялун лирчусса к1анайн. 

Ац1ра шинал мутталий 
Маккаллал халкь Аллагь-
найн лажинну к1ураба-
ен буллай ивк1сса Идавс 
(с.а.вс.) гайннал кьюкьин ул-
лай, къаччан бик1ан буллай 
ивк1ун унува, га ца хьхьуну, 
ца лах1залий Иерусалим-
райн (Байт-ул-Мукьаддас) 
иянгу увну, ссавруннавух 
Аллагьнач1ангу гьаз увну, 
зана итаву - караматсса 
ишри. 

Му хьхьуну, Мух1аммад 
Идавс (с.а.вс.) шанай ивк1ун 
ур Каъбалул ч1арав Х1ам-
затлул (буттауссу) ва Жах-
1пардул (ссурахъу) дянив. 
Шама малаик (Жабраил, 
Минкаил ва Исрапил) ливк-
кун, му лавсун ур ч1арав 
шанашиминнан к1ул къа-
хьунну. Зам-зам щаращуч1а 
Жабраил малаикнал ганал 
хъазам ххябувккун (ц1унгу 
къабик1ансса, оьттугу къа-
буккансса куццуй), къюк1 
дурккуну, шамила дигу 
дирссуну щаращул щинай, 
аькьлулул ва имандалул ду-
ц1ингу дурну, ганий идавс-
шиврул мугьругу бивщуну, 
махъуннай дирк1ний дир-
хьуну, хъазам лавкьуну бур 
- къюк1гу дирк1сса куццуй 
рищлан дирк1ун дур. 

Яла ганач1ан бувцун 
бувк1ун бур Буракь т1исса 
х1айван: лахъисса, к1яласса, 
ттуккуял лахъсса, вилц1ун-
далиял лагьсса. Ганий щя-
ивк1ун, ивну ур Мадиналив, 
микку к1ира ракаатрайсса 
чак бувну бур. Яла бивну бур 
Муса идавсил (а.с.) мурхь 
бусса Мадян т1исса к1анайн, 
миккугу к1ира ракаатрайсса 
чак бувну бур. Яла бивну бур 
Муса Аллагьнащал гъалгъа 
т1ий ивк1сса Тур Аьсайна 
т1исса бак1уч1ан, миккугу 
к1ира ракаатрайсса чак був-
ну бур. Хъирив бивну бур 
Марияннул арс Иса увсса 
к1анайн, миккугу бувну бур 
к1ира ракаатрайсса чак. 

Бавц1сса гьарца к1анай 
Жабраил малаикнал ц1ух-
хайсса бивк1ун бур Идав-
сихь: «Вин къак1улливвар 
инава чак бувсса му ци к1а-
нурив?» «Къак1улли», чайх-
ту бусайсса бивк1ун бур, му 
ци к1анурив. 

Байт-ул-Мукьаддасрайсса 
Ал-Ахъса мизитрач1ан би-
яйхту, Идавсил Буракь бав-
х1уну бур циняв идавстурал 
цала х1айвантру бах1айсса 
бивк1сса бурх1улттуц1ун, 
яла, мизитравун увххун, ци-

няв идавстуращал жамятрай 
к1ира ракаат дусса чак бувну 
бур имамну авц1уну. 

Мизитрава уккайхту, га-
нач1ан Жабраил гъан хьу-
ну ур, чахиргу, нак1гу дусса 
к1ива къукъулущал, мунахь 
цахьва лич1и ба т1ий. Идав-
сил лич1и бувну бур нак1 ду-
мур. Жабраиллул куну бур: 
«Ина лич1и дурнни марц-
1шиву», -куну. 

Яла гай гьаз хьуну бур 
Цалчинмур ссавнийн. К1ик-
ку Жабраиллухь ц1увххуну 
бур: «Ина цура?» «Жабраил-
ла». «Вищал цу ур?» - «Му-
х1аммад ур». «Му гьан ув-
марив?» «Ди, гьан увмари». 
Ссавнил дарваза т1ит1айхту, 
ххал хьуну ур Адам (а.с.). 

Мунал Мух1аммадуйн сса-
лам буллуну, Аллагьнахь му-
нан хъинмур ч1а куну бур. 

Гьарца ссавний мукунмас-
са суаллу буллай, жавабру 
дуллай, Мух1аммадлун хьу-
набавкьун бур К1илчинмур 
ссавний Иса идавс (а.с.) Ша-
мулчинмуний -Юсуп идавс 
(а.с.), Мукьулчинмуний 
-Идрис идавс (а.с.), Ххюл-
чинмуний -Гьарун идавс 
(а.с.), Ряххулчинмуний 
-Муса идавс (а.с.), Арулчин-
мунийгу -Ибрагьим идавс 
(а.с.). Му ивк1ун ур гьарца 
кьини 70 азара малаик увх-
хун, гива зана къашайсса 
Байт-ул-мамур мизитрайнгу 
чул бивщуну, авц1ун. 

Яла Мух1аммад Жабраил 
малаикнащал ивну ур Си-
дратул Мунтагьа т1исса, 
биян бюхъайсса гьарзатрал 
дазуйсса к1анайн. Му дазуйх 
лахъан цаягу малаикнаща 
къабюхъайссар. Жабраил 
малаикнал куну бур: «Шик-
ку ттул даража къуртал 
шайссар. Я, Аллагьнан ххи-
рама, на ца ша ттигу ласурча, 
ччуччинт1иссара». 

Идавс к1ихунай лавгун 
ур цувалу. Мунал хьхьич1 
пардавртту т1ирт1уну, х1ат-
х1исав дакъасса Аллагьнал 
кьюлт1сса лишанну ккарк-
кун дур. 

Миннал дянивчушиву 

щилч1ав къадуллай, х1ур-
матращал Аллагь мунащал 
ихтилат буллан ивк1ун ур, 
асар хьун буллай. Ялув бив-
хьун бур гьантлий 50 так 
буллан. Мусач1ан ялавай 
уч1айхту, му к1ул хьуну, га-
нал маслих1ат бувну бур, 
Аллагьнач1ан занаивк1ун, 
вила умматраща миксса бул-
лан къахъанант1иссар, ку-
клушиву дува куну, тавакъю 
бан. 

Мукун занаик1лай, ялагу 
тавакъю буллай, ахиргу Ал-
лагьнал куну  бур: «Ххюва 
чак буллали, ми гьпарцан-
нухлу ац1линусса барачат 
бишинна. Хъинбала бан 
ччай ивк1ун, къабувманан, 
На чичинна ца хъинбала. 
Му бувманан т1урча, ац1ва 
чичинна. Оьбала бан ччай 

ивк1ун, къабувманан На ци-
ч1ав къачичинна. Бан ччай 
оьбала бувманан т1урча ца 
оьбала чичинна». 

Мусал ганахь ялагу зана-
ивк1ун, куклушинна дан та-
вакъю бува т1ий, утти ттун 
нач хъанай дур, куну, муни-
ну гьашиву дурну дур Му-
х1аммадлул. 

Ссавруннайн гьаз шайхту, 
Идавсин мукунма ккавккун 
бур, ссавниймур Каъба бакъ-
асса, Алжангу, Дужжагьгу, 
Аьршгу, Курсгу, ч1ярусса 
цайми затругу. Мисалдаран, 
ганан ккавккун бур гьарца 
кьини хъу дугьлай, гьарца 
кьини бак1лахъия рат1ла-
т1исса, рат1айхтугу, зана-
бивк1ун, гайминнал хъирив 
бавц1ун, ц1унилгу рат1ла-
т1исса инсантал. Жабраил 
малаикнал бувч1ин бувну 
бур, ми Аллагьнал ххуллий 
талай бивк1шиву, К1анал 
калам дак1нихтуну бюхт-
тул буллай. Миннал дурсса 
хъинмур Аллагьнал 700-нин 
дияннин ч1яру дайшиву ва 
цала хъуслива харж дурмур 
К1анал миннан ирсирай ду-
лун ядайшиву. 

Египетнавун ияйхту. 
Идавсин т1ааьнсса кьанкь 
рирщун дур. Жабраиллул 
бувсун бур му Фараоннул аь-
заврай ливт1усса Машитат 
т1исса ич1ура щарссанил ва 

ганил оьрч1ал 
кьанкьри, куну. 

М у к у н м а 
ккавккун бур, 
чарийх бивщу-
ну, цала бак1ру 
цала гъагълагъ-
исса, ялагу сагъ 
х ъ а н а х ъ и с с а 
инсантал. Жа-
браиллул був-
сун бур, ми чак 
бан курч1ил 
хъанай бив-
к1мири, куну. 

Ххал хьуну 
бур ганан ссир-
жинтру дар-
х1уну, варант-
тал кунмасса 
ч1урдугу ита-
бакьлай, кьут1айсса щирпи, 
вах1шисса зайтун ягъру ва 

Дужжагьрал мурхьирал оьк-
кисса кьанкь дусса аъулс-
са канакисса, Дужжагьрал 
чартту бюкьлакьисса инсан-
тал. Жабраиллул бувсун бур, 
ми садакьа къабуллай бивк-
1шиву. 

Идавсин ккавккун бур, 
ч1арав ххуйсса дик1 дунура, 
га кьадиртун, аьрсса дик1 
канакисса инсантал. Жабра-
иллул бувсун бур, ми вил 
умматравасса, цала щарсса 
дунура, къадагъа дирхьусса 
цамунич1ан занай, зуна бул-
лай бивк1сса арамталли ва 
цила лас унува, цаманач1ан 
занай, зуна буллай бивк1сса 
хъамири, куну. 

Ялагу ккавккун ур оьт-
тул неххавун уч1лай, чартту 
бюкьлакьисса инсан. Жабра-
иллул бувсун бур, му ушиву 
арцу буржирай дуллай, ххи-
шалану ласлай оьрму бутлай 
ивк1сса инсан. 

Ххал хьуну бур муххал 
михьру бусса, миннух ла-
жинтру ц1арц1лац1исса ин-
сантал. Жабраилул бувсун 
бур, ми щялмахъру буслай, 
бурушинну ппив буллай 
бивк1сса инсанталли, куну. 

Мукуна, къума рат1нил 
ч1арах най унува, Идавсин 
оьккисса кьанкьгу рирщун, 
дак1 рищунсса ч1угу бав-
ну бур. Жабраиллул бувсун 
бур, му Аллагьнайн оьвт1у-

т1исса Дужжагьравасса ч1у 
бушиву. 

Ласгу унува, зунарай 
оьрч1 бувсса хъамитайпагу 
ккавккун бур, хъазамрайн 
кьурт1усса къармахирттай 
зурч1ай т1ий. 

Ятинтурал хъус цанна 
дагьан дурсса инсанталгу 
ккавккун бур, ччучлай ят1ул 
лавгсса хъуруч1ру бюкьлай. 

Цайми бунагьру бувмин-
нангу зах1матсса таммих1ру 
бувну ккавккун бур. 

К1юрххил Идавсил ин-
сантурахь бувсун бур цанма 
хьумур ва ккавкмур. Ганал 
бувсумур бавсса мушрикь-
тал (чапуртал) ганал бувсму-
ний хъяй, му кувнахь кувнал 
буслан бивк1ун бур. Цаннал 
Идавсихь куну бур, ал-Кьудс 
(Иерусалим) цукунсса бусса-
рив буси, куну. 

Тикку ивк1сса ч1умал 
шагьрулух лич1исса къу-
лагъас къадурсса Идавсин 
Аллагьнал шагьру ч1алач1и 
бувну, цахьва ц1ухлахимур 
ганал аьщуйн щун бувну 
бувсун бур. 

Хьхьунвусса цала аь-
рххилия бусласини, ганах 
вич1и дирхьусса инсантал 
мах1аттал хъанай бивк1ун 
бур, ца хьхьуну Иеруса-
лимрайнгу ивну, Маккалив 
зана ик1ан цукун бюхъайс-
сар, т1ий. Идавсил жаваб 
дуллун дур, Аллагьнан му-
кун ччан бивк1унни, куну. 
Ялагу бувсун бур, Макка-
лив занаивк1ун нанини, на-
нисса чарван ккарккунни, 
му Маккалив арвах1 кьини 
баргъ буккайни диянссар, 
куну. Му ч1умал чарван 
дирнугу дур. 

Хьхьунивусса аьрххилия 
буслай, Идавс Мух1аммад 
к1иц1лаглай ивк1ун ур, му 
аьрххи ца лах1залий хьу-
шиву. Аьрххилий буккайни, 
Жабраил малаикнал щина-
щалсса къукъу бувтун бур. 
Зана хьусса Идавсил га, щяв 
багьаннин, хъап куну, гьаз 
бувну бур. 

Мушрикьтурал Идавси-
щал хьумур Абу-Бакрдухь 
бувсун бур, та вих къавхьуну, 
имандалува укканссар, т1ий. 
Амма дак1 т1айласса дуснал 
жаваб дуллун дур, Идавсил 
бувсхьурча, му т1айламурди, 
куну. 

Идавсил душмантал вих 
къавхьухьурча, мусулман-
тал гац1ана Мух1аммадлуйн 
вих хьуну бур. Имандалий 
бавц1уминнал дак1урди-
ву Алагьнал Илчинайн вих 
къахьунсса савав дик1ан 
къабюхъайссар. 

Раджаб 

Исра вал - Миъраджрал хьхьу 

Раджаб зурул 26-ния 27-нинсса хьхьуну к1иц1 лагайссар 
Идавс Мух1аммад  ссавруннайн Аллагьнач1ан гьаз увсса тарих. 

Ленинград душманная 
мурахас бувну -80 шин 

К1улсса куццуй, гьарца шинал январь-
данул 27-ний щала Аьрасатнаву к1иц1 
лагай Аьрасатнал агьалинал бюхттул-
шиврул кьини - шагьру Ленинград душ-
манная щаллуну ххассал бувсса кьини. 

Му кьинилул х1урматран Гъумуксса 
культуралул центрданул зузалтрал, рай-
ондалул оьрч1ал библиотекалущал цач1у-
ну, дунни Ленинград душманнал лагма 
ругьаврия мурахас бувну 80 шин шаври-
ц1ун дарх1усса мероприятие. 

Миккун бувк1ун бия райондалул щар-
хъавусса культуралул центрдай каялуши-
ву дайми, тамашачитал. Библиотекалуву 
дирхьуну  дия «Непокоримый Ленинград» 
т1исса ц1анилусса луттирдал выставка. 
Луттирду буккин ччиминнан тарихрал, 
художестволул, документирттал луттир-
дащал дувс хьун бюхълай бия. 

Ленинградуллал блокадалуву бивк1сса 
цаппара лах1зардая, миккусса халкьуннал 
ккаккан дурсса кьянкьашиврия, бувсса 
зах1матирттая бувсуна Централ библио-
текалул директор Марина Хизриевал. 

Ихтилатру къуртал хьуну махъ блока-
далуву ливт1уминнал х1урматран циняв 
ца минут1райсса пахъ багьуна. 

Хъирив му мероприятиялул гихун-
майсса бут1а хьуна Лакрал ва Ккуллал 
районнан цач1усса аьралий комиссари-
атраву. Ита бавкьуна «Блокадный хлеб» 
тисса радио-газета.Микку даву дачин 
дурсса Ш.И.Какваевал дак1нин бивчуна 
щаллусса шагьру цукунсса зах1матшив-
рувун багьну бивк1ссарив. 

Ленинград вив лавсъсса 872 гьантлий 
тикку бивк1сса цаппара ишру, халкьун-
нал къирият ва Буттал к1ану ххирашиву,  
«За Ленинград» оьвчаврил бияла цуксса 
хъунмасса хьуссарив ва м.цаймигу х1уч-
чарду. 

Мероприятиялул ахирданий дунни 
«Блокадный хлеб» т1исса акция. Микку 
гьарцаннаща бюхълай бия 125гр. дусса 
ччат1ул касак ласун. Гьуртту хьунни 100 
ливчусса инсантал. 

Ц1усса законну 
Ци даххана хьуссар Аьрасатнаву 

январьданул 1-ний? 
ОЬРМУ БУТАНШИВРУЛ АЬРКИН ХЪАНАХЪИССА
ЯЛА ЧАНССА АРЦУЛ ИНДЕКСАЦИЯ ДУРССАР 
7,5 ПРОЦЕНТРАЛ 
2024 шинал бюджетрал проектрайн бувну, оьрму бутан-

шиврул аьркин хъанахъисса яла чансса арцул лагру хъун 
хьун ккаккан дурну дур 15453 къурушрайн дияннин. 

Зун бюхълахъисса инсантуран му ккаккиялул лагру дур 
16 844 къуруш. Пенсионертуран -13290 къуруш. Оьрч1ан 
-14 989 къуруш. 

Ва ккаккиялул индексация дайссар 2023 шинал хьусса ар-
цул инфляциялуксса (арцу кьюркьуссаксса) -инфляция хьу-
ну дур 7,5 процентрал. 

Аьмну щала билаятрай му ккаккия ххи хъанай дур 1078 
къурушрал. 

(Прожиточный минимумрал лагрулул арцу ласайссар 
пенсионертурал, инвалидтурал, щаллушинна чансса дусса 
инсантурал ва оьрч1ру бусса кулпатирттал. Му бакъасса, ва-
нил асар биян байссар МРОТ-рал лагру ккаккан даврийнгу). 

НИТТИЛ КАПИТАЛЛАНУЛ Х1ИСАВ -ККАЛ 
ДУРССАР ИНФЛЯЦИЯЛУХ БУРУВГУН 
7,5 процентрал индексация дурну, февральданул 1-ния 

гихуннай ниттил капиталданул арцу цалчинмур оьрч1 
байхту диянт1иссар 631 азара къурушрайн. К1илчинмур 
оьрч1 байхту т1урча 833,8 азара къурушрайн. (2023 шинал 
дулайссия 586 946 къуруш цалчинмур оьрч1 байхту, 775 628 
къуруш -к1илчинмур байхту). 

Агар ниттил капиталданул арцу уттинин ларсун дирк1ун, 
миннул ца бут1а харж бувну бухьурча, лирч1сса арцулгу ин-
дексация дант1иссар мива 7,5 процентрал. 

Ниттил капиталданул арцу уттигу ишла къадурсса кулпа-
тирттан ми ххи дант1иссар 44 азара къурушрал -цалчинмур 
оьрч1ах дуллалими, 58 азара къурушрал -к1илчинмур оьр-
ч1ах. 

Агар нитти-буттал цалчинмур оьрч1ах мат-капитал лар-
сун духьурча, утти 2024 шинал к1илчинмур оьрч1 баннин 
ялугьлай бухьурча, му к1илчинмур оьрч1ах миннан «ялун 
ххидант1иссар» 203 азараксса къуруш. 

Январьданул 1-ний гужравун дурхссар ниттил капитал 
анжагъ Аьрасатнаву бувсса оьрч1ах дакъа къадуллалисса 
закон. Му бакъасса,  кьамул дурсса кьаралданий оьрч1ру 
бувсса ч1умал нину-ппугу бик1ан багьлай бур Аьрасат-
нал гражданинталну. Ва ц1ушинна къадагьлагьиссар 
жула билаятрал ц1усса регионнай яхъанахъисса инсан-
турайн, агар ми регионну Аьрасатнавун кьамул дурсса 
ч1умал ми микку яхъанай бивк1ун бухьурча. 


